
BOSNA I HERCEGOVINA 

FEDERACIJA BOSNE I HERCEGOVINE 

ZENIČKO-DOBOJSKI KANTON  

OPĆINSKI SUD U ZENICI  

Broj: 43 0 St 274230 26 St  

Zenica, 10.11.2026. godine 

 

 

 

Općinski sud u Zenici, sutkinja Marina Šapina, u stečajnom postupku nad stečajnim dužnikom CIFA 

d.o.o., Omanjska b.b., Omanjska, Usora,  zastupan po punomoćniku Alemdaru Brkiću, odvjetniku iz 

AD „Alemdar Brkić“ d.o.o. Tešanj, odlučujući o prijedlogu privremenog stečajnog upravnika 

Muamera Pašalića iz Zenice, na ročištu održanom dana 10.11.2026. godine, u prisustvu privremenog 

stečajnog upravitelja i punomoćnika predlagatelja Alemdara Brkića, odvjetnika iz Tešnja, donio je 

sljedeće:  

 

R J E Š E NJ E 

 

Pozivaju se povjerioci i zainteresirana lica da u roku od 30 dana od dana objavljivanja poziva predlože 

otvaranje stečajnog postupka i uplate predujam za obezbijeđenje troškova stečajnog postupka u 

iznosu od 3.000,00 KM, na depozitni račun ovog suda broj: 134-010-0000044837 otvoren kod ASA 

Banke d. d. Sarajevo, te da po izvršenoj uplati predujma sudu dostave uplatnicu, kao dokaz da je 

uplata izvršena. 

  

Ukoliko u ostavljenom roku povjerioci i zainteresirana lica ne predlože otvaranje stečajnog postupka 

i ne uplate predujam sud će otvoriti stečajni postupak i odmah zaključiti stečajni postupak nad 

društvom CIFA d.o.o., Omanjska b.b., Omanjska, Usora, MBS: 43-01-0302-16. 

 

 

O b r a z l o ž e nj e 

 

Predlagatelj CIFA d.o.o., Omanjska b.b., Omanjska, Usora,  zastupan po punomoćniku Alemdaru 

Brkiću, odvjetniku iz AD „Alemdar Brkić“ d.o.o. Tešanj, je ovom sudu je 11.06.2026.godine, podnio 

prijedlog za otvaranje stečajnog postupka nad ovim privrednim društvom, zbog platežne 

nesposobnosti stečajnog dužnika.  

 

Rješenjem ovoga suda br. 43 0 St 274230 26 St od 23.09.2026.. godine, pokrenut je prethodni 

postupak radi utvrđivanja uslova za otvaranje stečajnog postupka nad imovinom društva CIFA d.o.o., 

Omanjska b.b., Omanjska, Usora, MBS: 43-01-0302-16, te je za privremenog stečajnog upravitelja 

imenovan Muamer Pašalić iz Zenice, Dr. Ćire Truhelke 8c. 

 

Na ročištu za ispitivanje uvjeta za otvaranje stečaja održanom dana 10.11.2026. godine, privremeni 

stečajni upravitelj je izjavio da ostaje kod izvještaja dostavljenog sudu dana 21.10.2026.godine.  

 

Navodi da na osnovu iskazanih finansijskih vrijednosti u bilansu stanja na dan 25.04.2026. godine,  

društvo nema evidentirana stalna sredstva, zalihe, novac na blagajni, niti bilo kakvu drugu imovinu, 

a što se proizilazi i iz:  Uvjerenja Općinskog suda u Tešnju broj 039-0-Rz-26-001568 od 09.10.2026. 

godine, Uvjerenja službe za geodetske poslove, katastar nekretnina, imovinsko pravne poslove i 

urbanizam Općine Usora broj: 04-01-26-828/26-2 od 08.10.2026. godine, Uvjerenja MUP ZDK 

Policijska stanica Usora Odsjek za administracijuUsora broj 08-01-02/13-03-7-503/26 od 

01.10.2026. godine, proizilazi da navedeno društvo u svom vlasništvu ili posjedu nema nekretnina,  

kao i da nije upisan kao vlasnik motornih vozila. Društvo nema imovine ni u vidu hartija od 

vrijednosti, što je potvrđeno u prepisci sa Registrom vrijednosnih papira. 

 

Dalje navodi, da društvo ima obaveze, a koje kako su iskazane u bilansu stanja na dan 25.04.2026. 

godine  i iznose 6.887,00  KM, iste se odnose na potraživanje Porezne uprave F BIH,  te imaju 

tendenciju stalnog rasta.  

 

Privremeni stečajni upravnik navodi da društvo ima otvoren račun u ASA banci, da je transakcijski 

račun blokiran 22.02.2019. god, odnosno devizni dana 13.01.2023. godine. Izjavljuje da društvo ne 

obavlja svoju registrovanu djelatnost, niti ima mogućnosti da se poslovanje može nastaviti. 

 

Navodi da je  Prijedlog za otvaranje stečajnog postupka na osnovu dokumentacije iz spisa i naknadno 

pribavljene dokumentacije, pokrenut od strane zakonskog zastupnika, ali da isti nije podnesen u 

zakonskom roku od 60 dana od dana nastupanja platežne nesposobnosti. Naime, dugovanja su 

dospjela i račun je blokiran 13.01.2023. godine, a prijedlog podnesen 11.06.2026. godine. 

 

Kako imovina stečajnog dužnika ne postoji i nije dovoljna za pokriće troškova stečajnog postupka, 

smatra da su ispunjeni uslovi da  sud otvori stečajni postupak, ali kako nema imovine iz koje bi se 

mogli barem djelimično izmiriti troškovi stečajnog postupka, privremeni stečajni upravnik predlaže 

da sud pozove povjerioce i zainteresirana lica da u roku od 30 dana predlože otvaranje stačajnog 

postupka i na depozitni račun suda predujme iznos od 3.000,00 KM na ime troškova stečajnog 

postupka, te ukoliko u ostavljenom roku ne predlože otvaranje i ne uplate predujam,  predlaže da sud 

donese rješenje kojim se otvara i zaključuje stečajni postupak nad stečajnim dužnikom.  

 

Punomoćnik predlagatelja izjavljuje da predlagatelj ostaje kod prijedloga za otvaranje stečajnog 

postupka, da nema primjedbi ni pitanja na izvještaj privremenog stečajnog upravitelja, te da je 

suglasan je sa prijedlogom privremenog stečajnog upravitelja. 

 

Kako stečajni dužnik ima obaveze, a nema imovine, pa ni za troškove stečajnog postupka, to je sud 

primjenom odredbe člana 102 st. 7. Zakona o stečaju („Službene novine F BiH”, broj: 53/21) pozvao 

povjerioce i zainteresirana lica da predlože otvaranje stečajnog postupka i uplate predujam za 

obezbjeđenje troškova stečajnog postupka. Visina troškova srazmjerno je određena visini troškova 

koji se očekuju, a koji su potrebni za otvaranje i vođenje stečajnog postupku, a koje je predložio 

privremeni stečajni upravitelj. 

 

Slijedom navedenog odlučeno je kao u izreci ovog rješenja primjenom odredbe čl. 102 st. 7 Zakona 

o stečaju (Sl. novine F BiH br. 53/21), a ovim rješenjem povjerioci i zainteresirana lica su upozorena 

na posljedice propuštanja postupanja po pozivu ovog suda, propisane čl. 102 st. 8 Zakona o stečaju. 

 

 

POUKA O PRAVNOM LIJEKU:                                                                            Sutkinja: 

Protiv ovog rješenja nije                                                                                   

dozvoljena žalba.                                                                                                   Marina Šapina 

 

 

 


